
	Մշակույթի ոլորտ
	«ՀՀ 2019 թվականի պետական բյուջեի մասին» ՀՀ օրենքի համաձայն` մշակույթի ոլորտ հաստատված բյուջետային հատկացումները կազմել են 15.9 մլրդ դրամ: Համաձայն ՀՀ կառավարության և ՀՀ վարչապետի որոշումների` սահմանված կարգով պետական բյուջեում կատարված համապատասխան փոփոխությունների արդյունքում ճշտված բյուջեն կազմել է 18.8 մլրդ դրամ: 2019 թվականին ճշտված բյուջետային հատկացումների դիմաց դրամարկղային ծախսը կազմել է 17.5 մլրդ դրամ կամ 93.0%:
Մշակույթի ոլորտում 2019 թվականին «Մշակույթ» բաժնով նախատեսված էր իրականացնել 7 ծրագիր 37 միջոցառում, ճշտված բյուջեով իրականացվել է 57 միջոցառում:
· [bookmark: _GoBack]Կինեմատոգրաֆիայի ծրագրի կատարողականը կազմել է 92.9 %, իրականացվել է 5 միջոցառում (761.2 մլն. դրամ), որն ուղղվել է խաղարկային, մուլտիպլիկացիոն և վավերագրական կինոնկարների արտադրությանն աջակցմանը, կինո-ֆոտո-ֆոնո հավաքածուի պահպանմանը, կինոարվեստի պրոպագանդմանը, տարածմանը, մատչելիության ապահովմանը, հայկական կինոյի գործունեության շարունակականության ապահովմանը: Կինոարվեստին պետական աջակցություն ցուցաբերելու կարգը և պայմանները կարգավորելու նպատակով մշակվել, մասնագետների շրջանակներում քննարկվել և շահագրգիռ գերատեսչությունների դիտակմանն են ներկայացվել «Ոսկե Ծիրան» կինոյի զարգացման հիմնադրամի նախաձեռնությամբ և ԵՄ աջակցությամբ կազմված աշխատանքային խմբի՝ «Կինոարվեստի մասին» և «ԻՖԿԱ Հայաստանի անկախ կինոգործիչների համայնք» ՀԿ-ի կողմից մշակված «Կինեմատոգրաֆիայի մասին» ՀՀ օրենքների նախագծերը: ՀՀ ԱԺ գիտության, կրթության, մշակույթի, սփյուռքի, երիտասարդության և սպորտի հանձնաժողովի նախաձեռնությամբ իրականացվում են երկու նախագծերի համադրման աշխատանքները։ Հայաստանի ազգային կինոկենտրոնի նախագծանախահաշվային փաստաթղթերի մշակման նպատակով հատկացվել  է 4.2 մլն դրամ: 
· Մշակութային ժառանգության ծրագրի կատարողականը կազմել է 91.8 % (3.448.6 մլրդ դրամ), իրականացվել է 14 միջոցառում հաստատված 7-ի համեմատ, որն ուղղվել է  պատմամշակութային հուշարձանների հաշվառմանը, պահպանությանը, ուսումնասիրմանը, դիտանցումներին, պեղումներին, վերականգնմանը և օգտագործմանը: 107 նոր հայտնաբերված օբյեկտի տրվել է նորահայտ հուշարձանի կարգավիճակ: Կազմակերպվել է պահպանություն՝ 3 մարզերում իրազեկման արշավի մասնակցությամբ, վարձակալությամբ հանձնվել է 5 հուշարձան (քարանձավ): Շարունակվել է այլ պետությունների տարածքում գտնվող ազգային մշակութային արժեքների հայտնաբերման և հաշվառման գործընթացը: ԱՄՆ-ի, Եվրոպայի, Ռուսաստանի ինտերնետային կայքերի, ձեռագրացուցակների վերաբերյալ մատենագիտական տվյալների և համապատասխան գրականության ուսումնասիրման արդյունքում հայտնաբերվել և հաշվառվել-գրանցվել է 53 արժեք: Արտերկրում (Հնդկաստան և Արևմտյան Հայաստան) հաշվառվել է 370 հուշարձան: 2019 թ. թանգարանների այցելուների թիվը կազմել է 1404760 մարդ, կանխատեսված 929293-ի դիմաց, 475467 այցելուների ավելացումը պայմանավորված է բաժանորդային համակարգի ներդրմամբ և թանգարանների կողմից կազմակերպվող միջոցառումներով: Հիմնանորոգվել է Խ. Աբովյանի հայ և ռուս ժողովուրդների բարեկամության թանգարանը, նախագծանախահաշվային փաստաթղթերի մշակման նպատակով հատկացվել  են ֆինանսական միջոցներ, այդ թվում̀ Հ. Թումանյանի թանգարան (13620.0 հազ. դրամ), «Հայաստանի ազգային պատկերասրահ» ՊՈԱԿ-ի Ա. Սարգսյան և Հ. Կոջոյան տուն-թանգարան մասնաճյուղ̀ (9777.4 հազ. դրամ), Հայաստանի ազգային պատկերասրահի օդափոխության համակարգի անցկացում (603965.9 հազ. դրամ) և այլն: Ոչ նյութական մշակութային ժառանգության բնագավառում իրականացվել են 22 ծրագրեր, այդ թվում̀ ՅՈՒՆԵՍԿՕ-ի մարդկության ոչ նյութական մշակութային ժառանգության ներկայացուցչական ցանկում գրանցվել է «Հայկական տառարվեստը և դրա մշակութային դրսևորումները» Հայաստանի Հանրապետության հայտը: ՀՀ կառավարության 2019 թվականի փետրվարի 21-ի N 130-Ն որոշմամբ ոչ նյութական մշակութային ժառանգության ցանկը համալրվել է ևս 5 արժեքով (որդան կարմիր, կոխ ըմբշամարտ, պարկապզուկ և այլն):
· Գրքի և գրչության ծրագրի կատարողականը կազմել է 93.2 % (1.621.2 մլրդ դրամ), իրականացվել է 6 միջոցառում, որն ուղղվել է գրադարանային հավաքածուների պահպանությանը և համալրման անընդհատության ապահովումը, ժամանակակից տեղեկատվական տեխնոլոգիաների կիրառմամբ գրավոր ժառանգության թվայնացմանը, գրադարանային հավաքածուների օգտագործման մատչելիության ապահովմանը, համայնքային գրադարանների զարգացմանը, միջազգային համագործակցության ընդլայնմանը, հանրությանը մատուցվող ծառայությունների որակի բարձրացմանը: 2019 թ. հրատարակվել է  գիտամշակութային գրականության 6 անուն, քննադատական տեսություն պարունակող գրականության 5 անուն և  դասական գրողների հոբելյանական հրատարակությունների 1 անուն գրքեր, ինչպես նաև  Էլեկտրոնային 19 անուն գիրք և 16 թարգմանական ծրագիր և Հովհ. Թումանյանի 150-ամյա հոբելյանին նվիրված գրականության 2 անուն գիրք: 2019 թ. գրադարաններում ընթերցողների թիվը կազմել է 107931: Հայաստանում իրականացվել են 10 գրական ծրագիր, հայաստանյան պատվիրակությունները մասնակցել են գրքի միջազգային  հինգ ցուցահանդեսների: Իրականացվել է չորս համայնքային գրադարաններ վերազինում:
· Ազգային արխիվի ծրագրի  կատարողականը կազմել է 100 % (1.383.6 մլրդ դրամ), բյուջեն ճշտվել է 791.9 մլն դրամով, որն ուղղվել է արխիվային ծառայությունների գծով ավելացված արժեքի հարկի վճարմանը: 2019 թ. Իրականացվել է ՀՀ արխիվային հավաքածուի պահպանում, ապահովում՝ 4324339 գործ, փաստաթղթերի գիտատեխնիկական մշակում և թերթերի մշակում` 115000 հատ, փաստաթղթերի թվայնացում` 218371 էջ, վերանորոգվել են արխիվային փաստաթղթեր՝ 325000 թերթ, արտահանվող և կազմապատվող արխիվային գործերի ընդհանուր քանակը կազմել է 25400 գործ, տեղեկությունների էլեկտրոնային շտեմարանի ստեղծման աշխատանքներ նորագույն տեխնոլոգիաների կիրառմամբ` 100000 քարտ: 
· Արվեստների ծրագրի կատարողականը կազմել է 94.4 % (9.036.4 մլրդ դրամ), իրականացվել է 22 միջոցառում հաստատված 10-ի համեմատ, որն ուղղվել է հայ ժամանակակից թատերարվեստի, երաժշտարվեստի, պարարվեստի և կերպարվեստի զարգացմանն ու միջազգային ասպարեզում հանրահռչակմանը, անհատի և հանրության հոգևոր-մշակութային առաջընթացի գործում մշակույթի դերի բարձրացմանը և ստեղծագործական ներուժ ունեցող անհատների համար բարենպաստ դաշտի ստեղծմանը, ոլորտում գործող ստեղծագործական միությունների և հասարակական կազմակերպությունների հետ համագործակցության ընդլայնմանը և մրցակցային դաշտի ձևավորմանը, մշակութային ծառայությունների որակի բարելավմանն ու մատչելիության ապահովմանը: ՀՀ կառավարության 08.08.2019թ. N 996-Ա որոշմամբ «Ժողովրդական երաժշտության ազգային կենտրոն» ՊՈԱԿ-ը միացման ձևով վերակազմակերպել է «Հայաստանի պետական ֆիլհարմոնիա» ՊՈԱԿ-ին: Հիմնադրվել է «Սոմա» պլաստիկ հետազոտությունների թատրոն-լաբորատորիան: Ալ. Սպենդիարյանի անվան օպերայի և բալետի ազգային ակադեմիական թատրոմում փաստացի ներկայացումների քանակը կազմել է 93, սպասարկված հանդիսատեսի թիվը` 53598, նոր և վերականգված բեմադրությունների թիվը` 6, Գ. Սունդուկյանի անվան ազգային ակադեմիական թատրունում փաստացի ներկայացումների քանակը կազմել է 118, սպասարկված հանդիսատեսի թիվը` 47531,  նոր ներկայացումների քանակը` 3:  Այլ թատրոններում փաստացի ներկայացումների քանակը կազմել է 2857, սպասարկված հանդիսատեսի թիվը` 462315  և նոր ներկայացումների քանակը` 87: Համերգային կազմակերպություններում համերգների քանակը կազմել է 543, նոր համերգային համարների քանակը կազմել է 30: 
Ներդրվել է դրամաշնորհների հատկացման բաց մրցութային համակարգը: Մշակութային միջոցառումների շրջանակներում  պետական բյուջեով հաստատվել է  1.691.15 մլրդ դրամ,  ճշտված գումարը կազմել է 1.962.9 մլրդ դրամ (ՀՀ կառավարության 14.11.2019 թ. N 1608-Ն որոշում):  Փաստացի դրամարկղային ծախսը կազմել է 1.611.3 մլրդ դրամ կամ 82.08%: Տնտեսումը̀ 351.5 մլն դրամի չափով պայմանավորված է ԱԱՀ-ի հետ վերադարձով և դրամաշնորհային  մրցութային ծրագրերի արդյունքում առաջացած տնտեսումով: Իրականացվող ծրագրերի թիվը կազմել է 47, կազմակերպվել է 95 միջոցառում̀ արտասահմանյան երկրներում հայկական մշակույթի և արվեստի ներկայացման, ինչպես նաև  Հայաստանում արտերկրների մշակույթի ու արվեստի ներկայացման ուղղությամբ, 75 միջացառում̀ միջազգային համագործակցություն եվրախորհրդի, ՅՈՒՆԵՍԿՕ-ի, ՄԱԿ-ի, ԱՊՀ երկրների համապատասխան կառույցների հետ, միջազգային կառույցների հետ, 17 հանրապետական փառատոն, մրցույթ, ցուցահանդես, ստուգատես, 28 միջոցառում̀ Հայաստանում սփյուռքահայ արվեստագետների ներկայացման և սփյուռքում հայ արվեստագետների ներկայացման ուղղությամբ, 17 մանկապատանեկան մշակութային: 
   Երևանի մնջախաղի պետական թատրոնում վերանորոգման աշխատանքների կատարողականը կազմել է  99.65% (46.1 մլն դրամ) 160.52 հազ. դրամի տարբերությունը պայմանավորված է գնման արդյունքում տնտեսված գումարով: 
   Վանաձորի Հ. Աբելյանի և Գորիսի Վ.Վաղարշյանի անվան դրամատիկական թատրոնների վերանորոգումների համար համապատասխանաբար հատկացվել է 13.6 մլն և 24.4 մլն դրամ նախագծանախահաշվային փաստաթղթերի մշակման համար, ինչպես նաև  650.0 հազ. դրամ               Գ. Սունդուկյանի անվան ազգային ակադեմիական թատրոնի կաթսայատան և ջերմամեխանիկական մասի արդիականացման համար:
· Մարզերի մշակութային զարգացման ծրագրի կատարողականը կազմել է 27.96 % (75.7 մլն դրամ), որն ուղղվել է մարզերում մշակութային կյանքի և մշակութաստեղծ գործունեության ակտիվացմանը, համայնքներում մշակույթի հասանելիության և մշակութային կյանքին մարզային բնակչության ընդգրկվածության ընդլայնմանը, մշակութային միջոցառումների կազմակերպմանն ու իրականացմանը, համայնքային մշակույթի և ազատ ժամանցի կազմակերպմանը: 195.1 մլն դրամի տարբերությունը պայմանավորված է ԱԱՀ-ի հետ վերադարձով և «Աջակցություն համայնքներին մշակութային հաստատությունների շենքային պայմանների բարելավման համար» միջոցառման չիրականացմամբ (պատասխանատու լիազոր մարմնի փոփոխության վերաբերյալ կառավարության որոշման բացակայության արդյունքում նախատեսված աշխատանքները չեն իրականացվել): 
· Մշակութային և գեղագիտական դաստիարակության ծրագրի կատարողականը կազմել է 92.17 % (614.2 մլն դրամ), որ ուղղվել է երաժշտական և արվեստի դպրոցներում ուսումնամեթոդական աշխատանքների իրականացմանը, ուսումնամեթոդական գրականության մշակմանն ու հրատարակմանը, երաժշտական գործիքների ձեռքբերմանը, երաժիշտ կատարողների մասնագիտական կարողությունների զարգացմանը և կատարելագործմանը, Ազգային, փողային և լարային նվագարանների գծով ուսուցմանը. 52.2  մլն դրամի տարբերությունը պայմանավորված է դրամաշնորհային ծրագրերով ֆինանսավորվող մրջոցառումների շրջանակներում հանձնաժողովի կողմից ընտրվող համապատասխան մրցութային հայտեր չունենալու հանգամանքով, ինչպես նաև գնման  գործընթացի արդյունքում առաջացած տնտեսումով: Ուսնան վարձավճարի փոխհատուցում ստացող ազգային, փողային և լարային նվագարանների գծով սովորողների թիվը 2358 է:



































Սպորտի և երիտասարդության ոլորտ
	«ՀՀ 2019 թվականի պետական բյուջեի մասին» ՀՀ օրենքի համաձայն` սպորտի և երիտասարդության ոլորտի հաստատված բյուջետային հատկացումները կազմել են 4.3 մլրդ դրամ: Համաձայն ՀՀ կառավարության և ՀՀ վարչապետի որոշումների` սահմանված կարգով պետական բյուջեում կատարված համապատասխան փոփոխությունների արդյունքում ճշտված բյուջեն կազմել է 5.4 մլրդ դրամ: Հաշվետու ժամանակահատվածում ճշտված բյուջետային հատկացումների դիմաց դրամարկղային ծախսը կազմել է 4.9 մլրդ դրամ կամ 90.3%: 
· Մեծ նվաճումների սպորտ ծրագրի կատարողականը կազմել է 96.8 % (416.0 մլն դրամ), որն ուղղվել ՀՀ առաջնություններին և միջազգային միջոցառումներին մասնակցության ապահովման համար մարզիկների նախապատրաստմանը և առաջնությունների անցկացմանը, ՀՀ հավաքական թիմերին մարզահագուստով և մարզահանդերձանքով ապահովմանը, հաշմանդամային սպորտին առնչվող և սպորտային բժշկության և հակադոպինգային հսկողության, շախմատիստների պատրաստման ծառայությունների մատուցման, նավամոդելային սպորտի զարգացմանը և մի շարք այլ միջոցառումների կազմակերպմանը: Տարբերությունը պայմանավորված է մի շարք միջոցառումներին համապատասխան վարկանիշ չունենալու հանգամանքով, նախատեսվածից պակաս թվով մարզիկների մասնակցությամբ, ինչպես նաև գնման գործընթացի արդյունքում առաջացած տնտեսումներով: Փաստացի Հայաստանում գործող թվով 35 ֆեդերացիաներ կազմակերպել են 99 ՀՀ  առաջնություններ, որին մասնակցել է 9660 մասնակից, 147 ուսումնամարզական հավաք̀ 2700 մասնակցով, 195 միջազգային միջոցառում, 2060 մասնակցով, հաշմանդամային սպորտին առնչվող ծառայությունների շրջանակում փաստացի իրականացվել է 5 միջոցառում, որին մասնակցել են 125 շահառու, իրականացվել է բժշկական սպասարկում 33 մարզաձևերի համար, որտեղ ներգրավված են եղել 7800 մարզիկ: «Հայկական կոխ ըմբշամարտի ֆեդերացիայի» կողմից իրականացվել է 6 միջոցառում, որին մասնակցել են 453 մարզիկ: Նավամոդելային սպորտի զարգացման գծով կազմակերպվել է թվով 1 միջոցառում, որին մասկացել է 5 մարզիկ շահելով 3 ոսկե, 1 բրոնզե մեդալ, ինչպես նաև արժանանալով լավագույն արդյունքի համար անվանական գավաթի:  Շախմատի ակադեմիայում փաստացի սովորել է 1000 ուսանող, միջազգային մրցաշարերի մասնակցության նպատակով պատրաստվել է 1 շախմատիստ, կազմակերպվել է 4 միջազգային մրցաշար և մարզիչների վերապատրաստում, միջազգային մրցաշարերում Ակադեմիայի սաներն ունեցել են 8 հաղթանակ և մրցանակային տեղեր:
· Երիտասարդության ծրագրի կատարողականը կազմել է 87.7% (113.9 մլն դրամ), որն ուղղվել է Երիտասարդական պետական քաղաքականությանն ուղղված ծրագրերի և Երիտասարդական ծրագրերի շրջանակներում թրաֆիքինգի դեմ պայքարի միջոցառումների  անցկացմանը, ինչպես նաև երիտասարդ ընտանիքներին մատչելի բնակարաններ» պետական նպատակային ծրագրի համաֆինանսավորմանը: Տարբերությունը պայմանավորված է գնման գործընթացի արդյունքում առաջացած տնտեսումներով, ԱԱՀ-ի հետ վերադարձով, ինչպես նաև փաստացի սուբսիդավորվող 4961 շահառուների քանակով̀ փաստացի ներկայացված հայտերի հիման վրա՝ Երիտասարդ ընտանիքներին աջակցության նպատակով «Երիտասարդ ընտանիքին` մատչելի բնակարան» պետական նպատակային ծրագրի համաֆինանսավորման համար:
·  Մասսայական սպորտ ծրագրի  կատարողականը կազմել է 91.1 % ( 670.8 մլն դրամ), որն ուղղվել է ՀՀ մարզերում և ԱՀ-ում հանրապետական մարզական փառատոնի «Լավագույն մարզական ընտանիք» մրցույթի Նախազորակոչային և զորակոչային տարիքի երիտասարդության հանրապետական ռազմամարզական խաղերի, Հաշմանդամություն ունեցող լավագույն մարզիկի մրցույթի, Լավագույն մարզական նախադպրոցական հաստատություն, «Երեխաների խնամքի և պաշտպանության լավագույն մարզական հաստատություներ» մրցույթների, «Հանրապետական ուսանողական մարզական խաղերի, ՀՀ մարզերի, Երևան քաղաքի և ԱՀ հանրակրթական դպրոցների 8-12-րդ  դասարանների աշակերտների  սպարտակիադայի, ՀՀ մարզերի, Երևան քաղաքի և ԱՀ հանրակրթական դպրոցների 1-3-րդ և 4-7-րդ դասարանների աշակերտների միջև «Սպորտլանդիա»» մարզական միջոցառման, ՀՀ գյուղական մարզական, Տարեցների հանրապետական խաղերի, Ուսանողական մարզական, Հայաստանում զբոսաշրջության զարգացման միջոցառումների անցկացմանը: Ընդհանուր առմամբ տարբերությունը պայմանավորված է գնման գործընթացի արդյունքում առաջացած տնտեսումներով: Համայնքներին մարզական հաստատություններին շենքային պայմանների բարելավման համար աջակցությունը ՀՀ 2019 թվականի պետական բյուջեով նախատեսված էր 10.0 մլն դրամ, ճշտված գումարը կազմել է 23.9 մլն դրամ (ՀՀ կառավարության 2019 թվականի հոկտեմբերի 17-ի N 1448-Ն որոշում), փաստացի դրամարկղային ծախսը՝ 23.9 մլն դրամ կամ 70,48%, տարբերությունը պայմանավորված է   Էջմիածին քաղաքի մարզադպրոցի կառուցման ավարտի հանգամանքով (2019 թվականի հոկտեմբերի 28-ի շահագործման ընդունման-հանձնման ակտ)̀  ՀՀ 2018 թվականի պետական բյուջեի միջոցների հաշվին. արդյունքում̀  2018 թվականին արդեն իսկ ավարտված օբյեկտի համար ՀՀ 2019 թվականի  հատկացումը չի օգտագործվել և վերադարձվել է ՀՀ պետական բյուջե: Մարզական օբյեկտների հիմնանորոգման համար ՀՀ 2019 թվականի պետական բյուջեով նախատեսված էր 28.6 մլն դրամ, ճշտված գումարը կազմել է 32.1 մլն դրամ (ՀՀ կառ. N 862-Ն որոշում, 04.07.2019 թ.), փաստացի դրամարկղային ծախսը՝ 18.9 մլն կամ 58.92%, տարբերությունը գնման գործընթացի արդյունքում տնտեսումն է: 

